1.Իրավական ակտի հիմնավորում

1. 1 Անհրաժեշտությունը
<<Հայաստանի Հանրապետության տարածքում քարտեզագրության, գեոդեզիայի, չափագրման(հաշվառման) և հողաշինարարության աշխատանքների իրականացմանը ներկայացվող պարտադիր պահանջները, Հայաստանի Հանրապետության տարածքում քարտեզագրության, գեոդեզիայի, չափագրման(հաշվառման) և հողաշինարարության  որակավորման անցկացման կարգն ու պայմանները, Հայաստանի Հանրապետության տարածքում քարտեզագրության, գեոդեզիայի, չափագրման(հաշվառման) և հողաշինարարության  որակավորման վկայականի ձևը սահմանելու մասին>> Հայաստանի Հանրապետության կառավարության որոշման նախագծի մշակումը բխում է  2011 թվականի հունիսի 23-ի «Գույքի նկատմամբ իրավունքների պետական գրանցման մասին Հայաստանի Հանրապետության օրենքում փոփոխություն կատարելու մասին>> Հայաստանի Հանրապետության ՀՕ-247-Ն օրենքի 3-րդ հոդվածի 1-ին կետի պահանջներից, համաձայն որի Հայաստանի Հանրապետության կառավարությունը սահմանում է քարտեզագրության, գեոդեզիայի, չափագրման (հաշվառման) և հողաշինարարության աշխատանքների իրականացմանը ներկայացվող պարտադիր պահանջները, որակավորման անցկացման կարգն ու պայմանները, որակավորման վկայականի ձևը:

 1.2 Ընթացիկ իրավիճակը և խնդիրները

Պետական գրանցման նոր համակարգում իրավունքի պետական գրանցում չստացած /այն է` 1998 թվականի մարտի 1-ից հետո իրավունքի պետական գրանցում չունեցող/ անշարժ գույքի միավորների, ինչպես նաև իրավունքի պետական գրանցում ստացած անշարժ գույքի միավորների փոփոխման /միավորների բաժանում, միավորում, միավորի կազմում նոր ստեղծված կամ վերակառուցված շենք, շինությունների առկայություն և այլն/ դեպքում, իրավունքի պետական գրանցմանը նախորդում են անշարժ գույքի /հողամասի և շենք, շինությունների/ չափագրման աշխատանքներ: Ներկայումս իրականացվում են բացառապես ՀՀ կառավարությանն առընթեր անշարժ գույքի կադաստրի պետական կոմիտեի աշխատակազմի տարածքային ստորաբաժանումների հաշվառման բաժինների համապատասխան մասնագետների միջոցով: Ըստ էության, նշված գործառույթը ներկայումս «մենաշնորհային է», մինչդեռ այն բավականին արդյունավետ կարող է իրականացվել նաև մասնավոր հատվածի կողմից` համապատասխան որակավորում ունեցող անձանց միջոցով: Չափագրման աշխատանքների իրականացման հնարավորության ընձեռումը մասնավոր հատվածին նախ որոշակիորեն կթեթևացնի տարածքային մարմինների աշխատանքների ծանրաբեռվածությունը, և ապա դիմողին հնարավորություն կտա համապատասխան որակավորում ունեցող անձի միջոցով չափագրման աշխատանքները կազմակերպել իր համար նախընտրելի ժամերին /ինչը տարածքային մարմնի կողմից չափագրումն իրականացնելու դեպքում ոչ միշտ է հնարավոր/: 

 1.3 Տվյալ բնագավառում իրականացվող քաղաքականությունը

Իրավական ակտի ընդունմամբ կստեղծվի ըստ էության նոր համակարգ, որի արդյունքում նախատեսվում է նոր աշխատատեղերի ստեղծում` մասնավորապես նախատեսվում է մասնավորեցնել կադաստրի համակարգի գործառույթներից հաշվառման/չափագրման/ գործառույթը: Այն  կիրականացվի համապատասխան որակավորում ունեցող անձանց միջոցով:

 1.4 Կարգավորման նպատակը և բնույթը

Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի համակարգում կոռուպցիոն ռիսկերի նվազեցումն ու քաղաքացիների և իրավաբանական անձանց սպասարկման որակի բարելավումը:

1.5 Նախագծի մշակման գործընթացում ներգրավված ինստիտուտները և անձինք
ՀՀ կառավարության որոշման նախագիծը մշակվել է Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի կողմից: 

1.6 Ակնկալվող արդյունքը

ՀՀ կառավարության որոշման ընդունմամբ ակնկալվում է չափագրման/հաշվառման/ աշխատանքների որակի բարելավում, կոռուպցիոն ռիսկերի վերացում: 

2. Տեղեկանք
իրավական  ակտի ընդունման առընչությամբ այլ իրավական ակտերում փոփոխությունների և/կամ լրացումների անհրաժեշտությունը

<<Հայաստանի Հանրապետության տարածքում քարտեզագրության, գեոդեզիայի, չափագրման(հաշվառման) և հողաշինարարության աշխատանքների իրականացմանը ներկայացվող պարտադիր պահանջները, Հայաստանի Հանրապետության տարածքում քարտեզագրության, գեոդեզիայի, չափագրման(հաշվառման) և հողաշինարարության  որակավորման անցկացման կարգն ու պայմանները, Հայաստանի Հանրապետության տարածքում քարտեզագրության, գեոդեզիայի, չափագրման(հաշվառման) և հողաշինարարության  որակավորման վկայականի ձևը սահմանելու մասին>> Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություն և (կամ) լրացում կատարելու անհրաժեշտություն չի առաջանում:
3. Տեղեկանք
իրավական ակտն ընդունվելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
<<Հայաստանի Հանրապետության տարածքում քարտեզագրության, գեոդեզիայի, չափագրման(հաշվառման) և հողաշինարարության աշխատանքների իրականացմանը ներկայացվող պարտադիր պահանջները, Հայաստանի Հանրապետության տարածքում քարտեզագրության, գեոդեզիայի, չափագրման(հաշվառման) և հողաշինարարության  որակավորման անցկացման կարգն ու պայմանները, Հայաստանի Հանրապետության տարածքում քարտեզագրության, գեոդեզիայի, չափագրման(հաշվառման) և հողաշինարարության  որակավորման վկայականի ձևը սահմանելու մասին>> Հայաստանի Հանրապետության կառավարության որոշման նախագծի ընդունմամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն առաջանում:

4. Հասարակությանը նախագծի վերաբերյալ իրազեկումը
<<Հայաստանի Հանրապետության տարածքում քարտեզագրության, գեոդեզիայի, չափագրման(հաշվառման) և հողաշինարարության աշխատանքների իրականացմանը ներկայացվող պարտադիր պահանջները, Հայաստանի Հանրապետության տարածքում քարտեզագրության, գեոդեզիայի, չափագրման(հաշվառման) և հողաշինարարության  որակավորման անցկացման կարգն ու պայմանները, Հայաստանի Հանրապետության տարածքում քարտեզագրության, գեոդեզիայի, չափագրման(հաշվառման) և հողաշինարարության  որակավորման վկայականի ձևը սահմանելու մասին>> Հայաստանի Հանրապետության կառավարության որոշման նախագիծը կտեղադրվի Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի www.cadastre.am կայքում
